
 
 KATHY HOCHULگورنر   2025/10/24 :لیے کے  ریلیز فوری 

 
 

کا سیکریٹری زراعت سے رابطہ، اس بات کو یقینی بنانے کا مطالبہ کہ نیو یارک والوں کو نومبر  HOCHULگورنر 
  فوائد حاصل ہوں SNAPکے 

  
سے درخواست ہے کہ وہ اپنے بس میں موجود ہر اختیار کو استعمال کرے اور قانونی طور پر مجاز  USDA"میری 

ہنگامی فنڈز جاری کرنے کے لیے فوری کارروائی کرے تاکہ ریاستیں جلد از جلد نومبر کے فوائد جاری کرنے کا عمل 
  شروع کر سکیں"۔

  
"USDA کی ہدایت کے بغیر، لاکھوں امریکیوں کو چھٹیوں کے موسم میں غذائی عدم تحفظ کا خطرہ ہے"۔  

  
"SNAP   فوائد کو یرغمال رکھنے سے پہلے سے ہی کمزور معیشت کو نقصان پہنچے گا، خاص طور پر ہمارے بہت

  سے چھوٹے کاروباری اداروں اور دیہی پروڈیوسروں کے لیے جن کی آمدنی میں کمی واقع ہو گی"۔
  
  

 USDA)ہوکل( نے آج امریکی سیکریٹری برائے زراعت )بروک رولنز( کو ایک خط لکھا جس میں  Hochulگورنر 
وصول کنندگان کو نومبر کے فوائد حاصل ہونے کو یقینی بنانے کے لیے فوری کارروائی کرنے کا   SNAPسے 

مطالبہ کیا گیا ہے۔ جب کہ شٹ ڈاؤن جاری ہے، یکم نومبر کو، نیو یارک کے لاکھوں باشندے غذائی امداد تک رسائی 
اور  —ھلانے کے لیے ضرورت ہے سے محروم ہو جائیں گے جس کی انہیں اپنی اور اپنے گھر والوں کو کھانا ک 

ہماری معیشت کو نقصان پہنچے گا کیونکہ غذائی رسدی سلسلے کے تمام کاروبار بشمول کسان اور چھوٹے کاروبار، 
کو فنڈ دینے اور صحتِ   SNAP)ہوکل( سیکریٹری رولنز سے  Hochulبقایا اثرات کو محسوس کریں گے۔ گورنر 

 عامہ کے بحران کو روکنے کے لیے اپنے اختیارات استعمال کرنے کا مطالبہ کر رہی ہیں۔ 
  

فوائد سے   SNAPحکومتی شٹ ڈاؤن جاری ہے، نیو یارک کے ہزاروں باشندے یکم نومبر سے اپنے  GOP"چونکہ 
)ٹرمپ( حکومت سے مطالبہ ہے  Trump"میرا  )ہوکل( نے کہا۔ Hochulگورنر محروم ہونے کے خطرے میں ہیں"، 

کہ وہ ان ضروری فنڈز کی ضمانت دیں تاکہ نیو یارک والے دسترخوان پر کھانا سجانا جاری رکھ سکیں، اور میں 
پر زور دیتی ہوں کہ وہ اپنے حلقوں کے لیے کھڑے   —بشمول نیو یارک کے سات ارکان   —واشنگٹن کے ریپبلکنز 

  س غیر یقینی صورتحال اور افراتفری کو ختم کریں"۔ہوں، مذاکرات کی میز پر آئیں اور ا
  

( بل کا حملہ ہو چکا Big Uglyتک رسائی پر پہلے ہی بڑے بدصورت ) SNAPگورنر کا خط اس وقت آیا ہے جب 
  فوائد چھننے کا خدشہ ہے۔ SNAPسے زیادہ گھرانوں کے  300,000ہے، جس سے نیو یارک کے 

  
  خط کا مکمل متن ذیل میں پڑھیں:

  
  )رولنز(: Rollinsمحترم سیکریٹری 

  
SNAP  ًلاکھ باشندے ہر ماہ   30ملک میں بھوک کے خلاف سب سے بڑا اور مؤثر پروگرام ہے۔ نیو یارک کے تقریبا
SNAP  پر انحصار کرتے ہیں، جن میں سے زیادہ تر بزرگ، معذور یا بچے ہیں۔ 

  



USDA  کی پریشان کن اور بے مثال ہدایت جس میں کہا گیا ہے کہ ریاستیں نومبر میں وفاقی طور پر فنڈڈSNAP  
نے ابھی تک اس بات کو یقینی بنانے کے لیے کوئی قدم نہیں اٹھایا ہے کہ  USDAفوائد جاری نہ کریں، کے بعد 

SNAP  10سے مستفید ہونے والے لاکھوں افراد اس امداد تک رسائی حاصل کر سکیں جس کی انہیں ضرورت ہے۔  
 سے معلومات موصول نہیں ہوئیں۔  USDAاکتوبر کو اس ہدایت کے جاری ہونے کے بعد سے کسی بھی ریاست کو 

  
فوائد جاری کرنے کے لیے ہنگامی فنڈز کے استعمال کی اجازت دیتا ہے۔  SNAPوفاقی قانون ہنگامی حالات میں 

نے اب تک ان فنڈز کے بارے میں یا ریاستیں وفاقی ہنگامی فنڈز تک کیسے رسائی حاصل کر سکتی  USDAالبتہ، 
سے درخواست ہے کہ وہ اپنے بس میں موجود ہر  USDAہیں اس بابت معلومات فراہم کرنے سے انکار کیا ہے۔ میری  

اختیار کو استعمال کرے اور قانونی طور پر مجاز ہنگامی فنڈز جاری کرنے کے لیے فوری کارروائی کرے، تاکہ 
ریاستیں جلد از جلد نومبر کے فوائد جاری کرنے کا عمل شروع کر سکیں۔ جب قانونی اور مالی حل دستیاب ہو تو نیو  

کو ہدایت کی ہو کہ وہ دیگر کاموں، جیسے کہ   USDAوکا نہیں رہنا چاہیے، خصوصاً جب آپ نے و بھیارک والوں ک
  فارم سروس ایجنسیز، کو کھلا رکھے۔

  
اگر نیو یارک کے لاکھوں باشندے اور لاکھوں مزید امریکی نومبر میں غذائی امداد تک رسائی کرنے سے قاصر رہتے 

سے مستفید ہونے والوں کو بتانا چاہیے کہ فوائد میں تاخیر یا کمی ہو سکتی  SNAPہیں، تو ریاستوں کو فوری طور پر 
 کی ہدایت کے بغیر، لاکھوں امریکیوں کو چھٹیوں کے موسم میں غذائی عدم تحفظ کا خطرہ لاحق ہے۔   USDAہے۔ 

  
ہماری معیشت کے ایک اہم محرک کے طور پر بھی کام کرتی ہے، خصوصاً ہمارے دیہی   SNAPاس کے علاوہ، 

فوائد میں سے ہر ڈالر معاشی    SNAPکی اپنی تحقیق سے ظاہر ہوا ہے کہ جاری کردہ  USDAعلاقوں میں۔ 
سے زیادہ پیدا کرتا ہے، کیونکہ وصول کنندگان اپنے فوائد مقامی کمیونٹیز بشمول گروسری   1.50$سرگرمیوں میں 

سٹورز، کسان منڈیوں اور چھوٹے کاروباری اداروں میں خرچ کرتے ہیں۔ لاکھوں لوگوں کی بھوک کا باعث بننے کے  
فوائد کو یرغمال بنانے سے پہلے سے ہی کمزور معیشت کو نقصان پہنچے گا، خاص طور پر ہمارے  SNAPعلاوہ، 

 دیہی پروڈیوسروں کے لیے جن کی آمدنی میں کمی واقع ہو گی۔  بہت سے چھوٹے کاروباری اداروں اور 
  

کلائنٹس کو ان کے فوائد  SNAPمزید برآں، ریاستوں کو یہ یقینی بنانے کے لیے بہت سے اقدامات کرنے چاہیئیں کہ 
درخواستیں قبول کرنا، اہلیت کی تصدیق کرنا، نئے کلائنٹس کے اندراج میں مدد کرنا،  SNAPبروقت ملیں۔ ریاستیں 

فوائد لوڈ کرنے کے لیے بیرونی وینڈرز کے ساتھ کام کرنا جاری رکھیں۔  SNAPاور کلائنٹس کے کارڈز پر وفاقی 
کلائنٹس کو یکم نومبر کو خالی  SNAPفنڈز جاری کرنے میں جتنا زیادہ وقت لیتا ہے، اتنا ہی زیادہ ہم  USDAالبتہ، 

ے کے  الماریوں کا سامنا کرنے کا خطرہ مول لیتے ہیں۔ عملی طور پر اور مالی طور پر، ریاستیں اس خلاء کو پرُ کرن
کے فوائد کو ہمیشہ وفاقی طور پر فنڈز فراہم کیے گئے ہیں۔ ہمارے پاس ملک کے سب   SNAPقابل نہیں ہیں، کیونکہ 

سے بڑے وفاقی انسدادِ بھوک پروگرام کو دوبارہ پرُ کرنے کے لیے وسائل اور طریقہ کار نہیں ہے۔ جب سے صدر  
Trump  ٹرمپ( نے عہدہ سنبھالا ہے اور(SNAP  اور نگہداشتِ صحت جیسے وفاقی پروگراموں کو فنڈز سے

محروم کرنا شروع کیا ہے، گورنر خطرے کی گھنٹی بجا رہی ہیں کہ جہاں وفاقی حکومت ناکام ہو رہی ہے وہاں کسی  
  بھی ریاست کے پاس قدم رکھنے کے لیے مالی وسائل نہیں ہیں۔

  
سیکریٹری صاحبہ، زراعت اور خوراک تک رسائی پر ایک دیرینہ رہنماء کے طور پر، آپ بخوبی واقف ہیں کہ 

SNAP   محض ضرورت مندوں کو ادا کرنے والا فائدہ نہیں ہے۔ یہ ہماری معیشت کا مرکزی ستون ہے، یہ ہمارے
ملک کی اخلاقی ریڑھ کی ہڈی ہے، اور نیو یارک کے عوام آپ سے بروقت اور فیصلہ کن اقدام کے مستحق ہیں تاکہ  

  ل نہ کیا جائے۔یہ یقینی بنایا جا سکے کہ فوائد کو بلاوجہ اور غیر ضروری طور پر معط
  

###  

